 Տ Ե Ղ Ե Կ Ա Ն Ք
«Հայաստանի Հանրապետության կառավարության 2018 թվականի սեպտեմբերի 27-ի N1073-Ն որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի վերաբերյալ
ՀՀ շահագրգիռ մարմինների առարկությունների և  առաջարկությունների վերաբերյալ
	Առարկութան,
առաջարկության հեղինակը Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	ՀՀ քաղաքաշինության կոմիտե
	Առաջարկվել է․
 Որոշման նախագծի հավելվածում ընդգրկված ՀՀ Արագածոտնի մարզի «Բազմաբերդ» համայնքի և բնակավայրի անունը փոխարինել «Վ.Բազմաբերդ» անվամբ:


	Ընդունվել և լրամշակվել է։

	ՀՀ ֆինանսների նախարարություն
	Առաջարկվել է․
1. Նախագծին կից ներկայացված չեն 11 միջոցառումների մասով իրականացվելիք շինարարական աշխատանքների փորձագիտական դրական եզրակացություն ունեցող նախագծանախահաշվային փաս​տաթղթերը, 12 միջոցառումների մասով նախագծային աշխատանքների համա​պա​տաս​խան հաշվարկ-հիմնավորումները, ինչպես նաև 3 բնակավայրերի գծով հակակարկտային կայանների ձեռք բերման համար անհրաժեշտ գումարների հիմնավորումները (գնորոշման աղբյուրները):
2. Առաջարկում ենք, որ եթե Նախագծի 3-րդ և 4-րդ կետերում նշված պայմանագրերով առկա են կապալառուների նկատմամբ պայմանագրերով նախատեսված պատասխանատվության միջոցները կիրառելու հիմքեր, ապա առաջարկում ենք կիրառել դրանք:
3. Նախագծի հավելվածում ոչ բոլոր միջոցառումների գծով են ներկայացված համայնքների մասնակցության չափը (համաֆինանսավորումը):

4. Առաջարկում ենք Նախագծի հավելվածում ներկայացված՝ «Սարդարապատի միջնակարգ դպրոցի մարզադահլիճի վերանորոգում» և «Ոռոգման համակարգի վերակառուցում» միջոցառումների ան​վա​նումները համապատասխանեցնել նախագ​ծա​նախա​հաշ​վային փաստաթղթերին։
5. Որոշմամբ  ՀՀ Գեղարքունիքի N 5 միջնակարգ դպրոցի հիմնանորոգման համար (որի գծով ներկայացված չեն փորձագիտական դրական եզրակացություն ունեցող նախագծանախահաշվային փաս​տաթղթերը) հատկացվել է 41,000.0 հազար դրամ, որը  ՀՀ կառավարության 30.05.2019թ-ի N 689-Ն որոշմամբ արդեն իսկ նվազեցվել է 13,305.2 հազար դրամով։ Մինչդեռ Նախագծով առաջարկվում է լրացուցիչ հատկացնել 9,700.0 հազար դրամ, իսկ նախագծային փաստաթղթերի ձեռք բերման համար՝ 300.0 հազար դրամ, ինչն այս պարագայում հիմնավորման անհրաժեշտություն ունի։

6. Որոշմամբ ՀՀ Արմավիրի մարզի Էջմիածին համայնքի «Քաղաքի կոյուղագծերի ընդլայնում» միջոցառման համար հատկացվել է 70,400.0 հազար դրամ, իսկ համայնքի համաֆինանսավորման չափը համաձայն Որոշման 17,600.0 հազար դրամ է։ Նախագծով առաջարկվում է հատկացնել լրացուցիչ 5,490.0 հազար դրամ, ինչի արդյունքում ընդհանուր հատկացումը կկազմի 93,490.0 հազար դրամ։ Մինչդեռ համաձայն իրականացվելիք շինարարական աշխատանքների փորձագիտական դրական եզրակացություն ունեցող նախագծանախահաշվային փաս​տաթղթերի միջոցառման նախահաշային արժեքը 87,659.4 հազար դրամ է։ Ուստի միջոցառման գծով լրացուցիչ գումարի հատկացումն ընդունելի չէ։
7. Առաջարկում ենք հստակ նշել թե Նախագծի հավելվածում ներկայացված՝ ՀՀ Լոռու մարզի Լոռի-Բերդ համայնքի Ագարակ բնակավայրի «Ներքին ցանցի  խողովակների փոխարինում նորով, կարգավորիչ փականների տեղադրում, հաշվիչների տեղադրում» միջոցառումը որ ոլորտին է վերաբերում։ 
8. Նախագծով առաջարկվում է ՀՀ Լոռու մարզի Վանաձոր քաղաքի 7-րդ դպրոցի մոտ վերգետնյա անցումի կառուցման համար հատկացնել 30,450.0 հազար դրամ, մինչդեռ համաձայն փորձագիտական դրական եզրակացություն ունեցող նախագծանախահաշվային փաս​տաթղթերի իրականացվելիք աշխատանքների նախահաշվային արժեքը կազմում է 30,435.3 հազար դրամ (ավել է ներկայացվել 14.7 հազար դրամ)։  

9. Նախագծի հավելվածում ընդգրկված՝ Էջմիածին քաղաքի կոյուղագծերի ընդլայնման աշխատանքների մասով նվազերումը և հատկացումը, ինչպես նաև Հրազդան քաղաքի երիտասարդական թաղամասի կոյուղագծի կառուցման աշխատանքների մասով նվազերումը և հատկացումը միավորել և ներկայացնել համապատասխանաբար մեկական տողով։

10. Նախագծով առաջարկվում է Դիտակ համայնքին հատկացնել 4,000.0 հազար դրամ՝ համայնքի ենթակայության մանկապարտեզի գործունեության ապահովման նպատակով: Այդ կապակցությամբ հայտնում ենք, որ համաձայն «Տեղական ինքնակառավարման մասին» ՀՀ օրենքի 46-րդ հոդվածի` մանկապարտեզների գործունեության, դրանց շահագործման և նորոգման աշխատանքների կազմակերպումը և կառավարումը հանդիսանում է համայնքի ղեկավարի սեփական լիազորությունը, ուստի վերոնշված ծախսը ենթակա է իրականացման համապատասխան համայնքի բյուջեի միջոցների հաշվին: 

Միաժամանակ հայտնում ենք, որ պարզ չէ մանկապարտեզի հետագա ֆինանսավորման հարցը, քանի որ այդ նպատակով միջոցներ նախատեսված չեն ՀՀ 2020-2022թ. պետական միջնաժամկետ ծախսային ծրագրով:
11. Առաջարկում ենք Նախագծով ներկայացված միջոցառումների, համայնքների և բնակավայրերի անվանումները համապատասխանեցնել Որոշման հավելվածում ընդգրկված միջոցառումների, համայնքների և բնակավայրերի անվանումներին։   

12. ՀՀ Շիրակի մարզի Գյումրի քաղաքի կողմից «Գյումրի ժողովրդական գործիքների պետական նվագախում ՊՈԱԿ-ի շենքի վերանորոգում» միջոցառման գծով համաֆինանսավորման պարտավորությունների իրականացման նպատակով պետական բյուջեից միջոցների հատկացումը գտնում ենք ոչ նպատակահարմար՝ նկատի ունենալով, որ ծրագրի շահառուների (համայնքների) կողմից համաֆինանսավորման ենթակա պարտավորությունների իրականացումը պետական բյուջեի միջոցների հաշվին չի համապատասխանում ծրագրի իրականացման սկզբունքներին, ստեղծում է անհավասար պայմաններ ծրագրի մյուս շահառուների համար և այդ մոտեցումը կարող է նախադեպ հանդիսանալ, ինչն ընդունելի չէ: 


	11 միջոցառումների մասով իրականացվելիք շինարարական աշխատանքների փորձագիտական դրական եզրակացություն ունեցող նախագծանախահաշվային փաս​տաթղթերը նախատեսվում է ձեռքբերել Որոշման ընդունումից հետո։ Ծրագրի իրականացման համար հատկացված ընդհանուր գումարի շրջանակներում՝ հաշվի առնելով ծրագրերի իրականացման առաջնահերթությունը և հրատապությունը։

12 միջոցառումների մասով նախագծային աշխատանքների համա​պա​տաս​խան հաշվարկները կատարվել են Հայաստանի տարածքային զարգացման հիմնադրամի ներկայացուցիչների հետ համատեղ՝ հաշվի առնելով ՀՀ ՔՆ 15.02.2008թ․ N 19-Ն հրամանի պահանջները, ինչպես նաև տարիների ընթացքում ՀՏԶՀ-ի կուտակված փորձը։ Այնուամենայնիվ, ներկայացված աշխատանքների վերջնական արդյունքները կձևավորվեն սահմանված կարգով անցկացված մրցույթների արդյունքում։
Հակակարկտային կայանների ձեռք բերման համար անհրաժեշտ գումարները նշվել են ելնելով <<Բարվա>> ՍՊԸ-ի և ՀՀ ՏԿԵՆ-ի միջև եղած գրագրության մեջ առկա տեղեկատվությունից։  
Անհրաժեշտության դեպքում կապալառուների նկատմամբ պայմանագրերով կկիրառվեն նախատեսված պատասխանատվության միջոցները։
ՀՀ կառավարության 27.09.2018թ. N 1073-Ն որոշման N 1 հավելվածում ի սկզբանե եղել են համայնքներ, որոնք ծրագրերին համաֆինանսավորում չեն իրականացրել (օր.՝ Վարսեր, Գուգարք, Ագարակ, Լեջան և այլն) և Սարիգյուղ համայնքը բացառություն չէ, ուստի անհավասար պայմանաններ չեն ստեղծվել մյուս համայնքների համար: Ներկայացված սկզբունքը կիրառվել է ելնելով տվյալ համայնքների ֆինանսական հնարավորություններից։
Ընդունվել է։
ՀՀ կառավարության 27.09.2018թ. N 1073-Ն որոշման N 1 հավելվածով նախատեսված է  ՀՀ Գեղարքունիքի N 5 միջնակարգ դպրոցի հիմնանորոգման աշխատանքներ։ Վերոնշյալ ծրագիրով նախատեսվում է շարունակել  N 5 միջնակարգ դպրոցի վերանորոգման աշխատանքները՝ նշված դպրոցին հատկացված գումարների խնայողությունների հաշվին։
Աշխատանքային ծավալների ճշտգրման արդյուքում առաջացել է պայմանագրի գնի ավելացման անհրաժեշտություն՝ ՀՀ օրենքով և սկզբնական բյուջեի նախատեսված գումարի սահմաններում, ինչը Որոշման նախագծի հավելվածում արտացոլվել է 5,490․0 հազ դրամ գումար ավելացնելով և 32,288․4 հազ դրամ սկզբնական գումարից խնայված միջոցները նվազեցնելով։  
Ընդունվել է։
Ընդունվել է։

Ներկայացված տողերի միավորումը նպատակահարմար չէ՝ խառնաշփոթից խուսափելու պատճառով։ Հրազդան քաղաքի ծրագրի մասով կիրառվել է Էջմիածնի ծրագրի նկատմամբ կիրառված մոտեցումը։
Առաջարկությունը ներկայացվել է հաշվի առնելով համայնքի բյուջեի սղությունը և նախադպրոցական կրթության ծառայությունների մատուցման անհրաժեշտությունը։

Ընդունվել է։

Ներկայացված մոտեցումը ծրագրի մյուս շահառուների համար անհավասար պայմաններ չի ստեղծում և այն նախադեպ չի կարող հանդիսանալ, հաշվի առնելով մինչ օրս կատարված համաֆինանսավորման զգալի չափը (նախատեսված 20․0 մլն դրամից կատարվել է 16․3 մլն դրամի ներդրում)։ 


	ՀՀ արդարադատության նախարարություն
	Նկատի ունենալով, որ նախագծի 1-ին կետում արդեն իսկ նախատեսված է Հայաստանի Հանրապետության կառավարության 2018 թվականի սեպտեմբերի 27-ի N 1073-Ն որոշման լրիվ անվանումը, այդ առումով նախագծի 3-րդ և 4-րդ կետերից անհրաժեշտ է հանել «ՀՀ կառավարության 2018 թվականի սեպտեմբերի 27-ի N 1073-Ն» բառերը՝ համաձայն «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի 8-րդ մասի պահանջների, մասնավորապես՝ Նորմատիվ իրավական ակտերում բացառվում են իրավական նորմերի անհիմն կրկնությունները: 

2. Նախագծի 2-րդ կետից անհրաժեշտ է հանել «Սույն որոշման 1-ին կետում նշված՝» բառերը՝ քանի որ «2019 թվականի դեկտեմբերի 20-ի դրությամբ» բառերը նախատեսված են հիշյալ որոշման 5-րդ կետում:


	Ընդունվել և լրամշակվել է։

Ընդունվել և լրամշակվել է։


